
Resumo: No presente artigo describense os instrumentos de ordenacion do territorio dos que se dotou
Galicia recentemente. As Directrices de Ordenacion do Territorio (DOT), marco de referencia das actua-
cions na materia, asi como o primeiro plan territorial subrexional, o plan de ordenacion do litoral (POL).
O fio condutor da andlise de tales documentos é a sostibilidade. Unha ollada nova ao territorio, desde a
comprension do existente, do legado patrimonial que herdamos e baixo a idea de que xestionamos un
recurso escaso e dificilmente renovable. A uz destes principios a ordenacion territorial debe afrontar o
reto de reconecer e interpretar unha realidade complexa que opera nun dmbito continuo e cuxa evolucion
resulta dificil de predicir. Un compromiso que interpela ao conxunto da cidadania e que nos obriga a todos
a adoptar as medidas axeitadas para poder mitigar os efectos dun modelo de crecemento insostible. Estd
nas nosas mans, ainda, a posibilidade de inducir cambios que invirtan estas tendencias.

Palabras clave: xestion, paisaxe, metabolismo urbano.

Abstract: 7his article describes the regional planning instruments of Galicia which have recently been
adopted. These are: the Regional Planning Guidelines (DOT) framework of the proceedings in the matter,
and the first sub-regional plan, the Coastal Management Plan (POL). The guiding principle in the analysis
of those documents is sustainability. They provide a fresh look at the territory from the existing unders-
tanding of the legacy we have inherited, in terms of a resource which is a scarce and difficult to renew.
In light of these principles to land management, we face the challenge of recognizing and interpreting a
complex reality that operates in a continuous area and whose evolution is difficult to predict. It is a com-
mitment which appeals to all citizens and which forces us all to take the right steps to mitigate the effects
of an unsustainable growth model. It remains in our hands whether we induce the potential changes to
reverse these trends.

1 Introducion

1.1 Asostibilidade como compromiso ético

A vertixinosa transformacion que a sociedade actual experimentou en diversas ordes incidiu
de maneira drastica no territorio. A capacidade tecnoléxica alcanzada elevounos & cate-
goria de factor de transformacion a escala planetaria enfrontandonos a un reto ético, no
gue a cuestion que se dirime ¢, nada menos, que a posibilidade dun futuro viable para as
xeracions vindeiras. Debemos ser plenamente conscientes de que a nosa pegada ecoldxica
é demasiado intensa e de que xa hipotecamos parte do noso futuro. Desde a aceptacion
deste feito, a conclusion é inaprazable: temos a obriga de satisfacer con celeridade o man-
dato moral de ordenar en clave de sostibilidade a herdanza que deixemos. Pero este urxente
reto antollase extremadamente dificil, a teor das dindmicas socioecondémicas actuais. A nin-
guén se lle escapa que as novas paisaxes xurdidas dos rapidos procesos contemporaneos de
transformacion tenden, en xeral, & banalizacion, a conta de sacrificar os valores ambientais,
patrimoniais e estéticos das paisaxes legadas polas xeracions que nos precederon. Porén
existen signos esperanzadores. Fronte a esta inquietante realidade, as sociedades demo-
craticas estan reaccionando e reclaman tomar as rendas de tales procesos, intentando que
0s valores xenuinos que caracterizan as suas paisaxes se preserven e que as dindmicas de
cambio se harmonicen cos valores preexistentes, garantindo a sta continuidade e a super-
vivencia do legado patrimonial que encerra todo territorio.

Esta reflexion debe desembocar nunha nova forma de entender e ordenar o territorio. De-
bemos formular os procesos contemporaneos de transformaciéon do solo desde a
comprension do existente e baixo a idea de que xestionamos un recurso escaso e
dificilmente renovable. O territorio non pode seguir entendéndose como un mero sopor-
te fisico das actividades humanas. Moi pola contra, o territorio é unha complexa realidade
holistica que require un cambio de ollada, atrevida se se quere, que ha de integrar con efi-
cacia os contidos ambientais, sociais e econémicos. Pola sia propia xénese, enfrontdmonos
a un sistema complexo que require de novos modelos preditivos, capaces de incorporar a
indeterminacién como unha forma de abordar a realidade. Complexidade e incerteza son
epitetos definidores do obxecto de estudo da ordenacién territorial. Como afirmaba Jean
Labasse, o exercicio da ordenacién sé pode aspirar a atenuar as tensions territoriais, xa que
a slla completa eliminacién resulta ilusoria, posto que implicaria un dominio perfecto do
obxecto. Para iso, insiste o autor, faria falta que o territorio deixara de ser un espazo real
suxeito a alambicadas dindmicas socio-ecoléxicas. De tal modo que, xestionar con eficacia
a sua evoluciéon esixe novos modelos cunha alta capacidade de resposta. Unha xestion
dindmica capaz de absorber con celeridade os cambios que incidan no territorio e sequir
a evolucion das suas dinamicas. Hai que superar a concepcion reducionista da ordenacion
do territorio como simple politica de regulaciéon normativa dos usos do solo, e incorporar



vimbios novos como a xestiéon dindmica, concibida como un marco de cooperacion plena,
no que administracion e administrado asuman as suas responsabilidades. Debemos ser
conscientes como sociedade dos riscos dun modelo de crecemento insostible e de que esta
nas nosas mans a posibilidade de inducir cambios que invirtan tendencias.

Algunhas destas conclusiéns xa foron recollidas nos diversos acordos e tratados europeos
en materia de ordenacion territorial. Neste sentido, a Axenda Territorial da Unién Europea
2020 defende que a cohesidn e cooperacion territorial, as redes de cidades, o policentrismo
e a sostibilidade deben ser os eixes reitores da ordenacion territorial.

Os instrumentos de ordenacion aprobados en 2010 na Comunidade Auténoma Galega, as
Directrices de Ordenacion do Territorio e o Plan de Ordenacion do Litoral foron elaborados
desde tales postulados, compartindo plenamente a afirmacion da Axenda de que “o patri-
monio natural e cultural é parte do capital e da identidade territoriais. Os valores
ecoldxicos, a calidade do medio ambiente e os bens culturais son cruciais para o
benestar e as perspectivas econémicas”.

1.2 Asostibilidade territorial

Nos ultimos anos o concepto de sostibilidade xerou unha prolixa producién cientifica. Non
é obxecto deste artigo glosar este panorama, pero si que nos atrevemos a considerar unha
reflexion sobre as esencias do termo, xa que podemos correr o risco de baleiralo de contido
por un exceso de uso. A nivel internacional existe un amplo consenso & hora de identificar
cales son os signos de insostibilidade mais alarmantes, entre os que caberia salientar, en
relacién ao tema que nos ocupa, o esgotamento de recursos, a perda de biodiversidade,
a contaminacién ambiental ou o cambio climatico. Somos a Unica especie que puido mo-
dificar a grande escala o seu medio circundante, configurando, ademais, un ecosistema
propio, o urbano. A satisfaccién das necesidades humanas, unida a outras connotaciéns re-
lativas ao control sobre o medio, a loita polo poder e a busca do coflecemento, xustificaron
0s actuais niveis de desenvolvemento, asi como o camifio seguido para chegar aos mesmos.
Unha reflexion en clave territorial lévanos ao suxestivo concepto de “pegada ecoldxica”,
formulado inicialmente por William Rees (1992), para referirse ao dmbito de incidencia
ecoldxica dun asentamento en termos da cantidade de terra produtiva que necesita para o
seu consumo e a asimilacién dos residuos xerados. Tratase dun indicador global relacionado
co concepto de capacidade de carga, que da idea do consumo de recursos necesarios para
unha poboacion que vive cun nivel de vida concreto. Tratase, por tanto, dun indicador de
sostibilidade na sta dimensién territorial. A complexidade para o seu calculo fai que non
poida empregarse dunha forma analitica rigorosa como indicador global, pero polo menos
si que funciona como un indicador intuitivo, visual e, polo tanto, moi mediatico e con capa-
cidade para provocar reflexions de calado. Atendendo aos datos de duas fontes propias de
Galicia, a pegada ecoloxica de cada habitante rondarfa as 7 ha (Palmero, M. 2004 e SGEA-
FEG, 2009), polo que sen ter en conta a biocapacidade do territorio galego. Isto supén que
estaria entre as CCAA que contriblen a que a pegada ecoldxica espafiola sobrepase as 6,5
ha globais /hab (para o ano 2005).

As provincias galegas son maioritariamente rurais segundo a clasificacién do Instituto Na-
cional de Estatistica. Pero ademais, a proporcién de poboacién que vive nun dmbito dise-
minado ¢ a maior de todo o conxunto espanol. Este elevado grao de dispersién é froito do
sistema de asentamento atlantico tradicional, que se ben foi eficiente no consumo e xestion

dos recursos polo seu grao de autosuficiencia, conforme foi aumentado a poboaciéon urba-
na e de "habitos urbanos”, foise facendo un potenciador dunha menor eficiencia ambien-
tal e social, dada a dificultade para facer chegar os servizos urbanisticos, o aumento dos
desprazamentos ou a baixa accesibilidade &s dotacions.

Fronte a esta situacion, o paradigma da sostibilidade aposta por un desenvolvemento equi-
librado, por unha xestién responsable dos recursos naturais, pola protecciéon do medio
natural, por mellorar a calidade de vida da poboacién, proporcionando un servizo de in-
fraestruturas basicas e pola integracion do patrimonio cultural e natural.

O territorio acolle os procesos dos sistemas naturais e antrdpicos, urbanos e rurais, polo que
a slia axeitada ordenacién debe converterse nunha ferramenta ao servizo da sostibilidade,
apostando por un re-cofiecemento do noso territorio desde unha ollada integral e multidis-
ciplinar. E, en consecuencia, os instrumentos de Ordenacion Territorial a escala subrexional
tefien que asumir o protagonismo necesario, xa que é a escala de traballo que permite
comprender e xestionar os procesos territoriais desde unha perspectiva integral.

Pero hai que lembrar que este camifio non é doado, posto que nos enfrontamos ao intento
de cofecer e predicir o comportamento dun sistema complexo. De feito, as dificultades
para analizar e comprender os procesos que afectan ao sistema medioambiental son enor-
mes, debido 4 tupida rede de interacciéns que se producen entre os seus compofientes.
Unha armazon de fluxos de masa, enerxia e informacion, entre a parte bidtica e abiotica
que garante a biodiversidade no noso Planeta. Ademais, estas relacions entre os compo-
fentes do sistema Terra atépanse en equilibrio dindmico, cuxa evolucion presenta trazos de
comportamento cadtico a diferentes escalas. Esta realidade complica demasiado calquera
intento de albiscar con nitidez os escenarios futuros. Pois ben, engadan a esta reflexién, a
consideracion da esfera humana no sistema e as stas capacidades transformadoras. Esta
ollada converxente socio-ecoléxica sitianos diante dun obxecto de estudo extremadamente
complexo de dificil predicién. Pero, como afirmaba o dramaturgo inglés John Galsworthy,
“se nunca pensamos no futuro, nunca o teremos”.

1.3 A ordenacion territorial

A ordenacién do territorio debe ser entendida como unha disciplina cientifica, unha practi-
ca administrativa e sobre todo unha politica que permita preservar e potenciar os elementos
de identidade e de diferenciacion dun territorio, xerando ao mesmo tempo novas opcions
para alcanzar maiores niveis de benestar.

Non se trata dunha mera practica regulada, consistente en debuxar sobre un lenzo en bran-
co. Pola contra, falamos dunha tarefa multidisciplinar que debe afrontar o reto de recofecer
e interpretar unha realidade complexa que opera nun dmbito continuo e cuxa evolucion é
continuada no tempo, o territorio.

Como accion publica a ordenacion territorial debe encarar, ademais, aspectos clave como
o grao de cobertura e eficacia dos servizos publicos, a calidade dos espazos residenciais, a
eficiencia no transporte, o uso racional dos recursos naturais, ou a preservacion e mellora
da paisaxe. Retos, todos eles, do paradigma do respecto cultural interxeracional, desde
unha aposta clara pola sostibilidade do territorio.



Tal e como se recolle no predmbulo do manifesto por unha Nova Cultura do Territorio
(2006), a xestién prudente do territorio debe converterse no elemento central dun novo
debate cidadan. E convén lembrar, aproveitando a cita, alguns dos principios que establece
o devandito manifesto: O territorio é un ben non renovable, esencial e limitado. O territorio
é unha realidade complexa e fraxil. O territorio contén valores ecoldxicos, culturais e patri-
moniais que non poden reducirse ao prezo do solo. Un territorio ben xestionado constitte
un activo econdémico de primeira orde e, por ultimo: o impulso dos valores de sostibilidade
ambiental, eficiencia econémica e equidade social require dunha nova cultura do territorio.

14 O marco europeo. A Estratexia Territorial Europea.

Numerosos documentos politicos e académicos coinciden en proclamar a crise do planea-
mento urbanistico e da ordenacién do territorio convencional, incapaz de dar resposta aos
intensos procesos contemporaneos de transformacion do territorio. Estes modelos clasi-
cos, baseados en olladas estaticas e deterministas demostraronse ineficaces para dirixir os
cambios de calado impostos pola globalizacion nas ultimas décadas. O desenvolvemento
sostible é un firme compromiso das politicas territoriais da Union Europea, baseado nun
crecemento econémico equilibrado, un alto nivel de educacion e progreso social e nun alto
nivel de proteccién e mellora da calidade do medio ambiente. E unha visién estratéxica de
longo alcance que deberia presidir todas as politicas sectoriais da institucion Europea. O fin
ultimo é a mellora da calidade de vida dos seus habitantes e das xeraciéns futuras, preser-
vando a capacidade do noso planeta para sustentar a vida en todas as stias manifestaciéns.
Para o cal é imprescindible respectar os limites dos recursos naturais co obxectivo de rachar
a maligna relacion entre crecemento econémico e degradacion.

No ano 1983, o Consello de Europa promoveu a “Carta Europea de Ordenacion do Terri-
torio”, na que se definia a ordenacién territorial como “...a expresién espacial das poli-
ticas econémicas, sociais, culturais e ecoldxicas da sociedade; e é & vez unha disci-
plina cientifica, unha técnica administrativa e unha politica concibida cun enfoque
interdisciplinar e global, onde o obxectivo é o desenvolvemento equilibrado das
rexions e a organizacion do espazo segundo un concepto reitor”. Dez anos despois,
en novembro de 1993 na cidade belga de Liexa, os Ministros responsables de Ordenacion
do Territorio redactaban o documento titulado “Perspectiva Europea de Ordenacion do
Territorio”, no que se recollia a politica comun na materia, apoiandose en tres principios, a
cohesién econdmica e social, o desenvolvemento sostible e o equilibrio territorial. Esta poli-
tica remataria concretandose na “Estratexia Territorial Europea —ETE—"aprobada en 1999
e que foi o referente das politicas estatais e autonéomicas en materia territorial. Nela incidese
no obxectivo europeo dun desenvolvemento equilibrado e sostible mediante o reforzo da
cohesién econdmica e social, a conservacion dos recursos naturais e do patrimonio cultural
e unha competitividade mais equilibrada do territorio europeo.

2 Osinstrumentos de ordenacion do territorio en Galicia

A lei 10/1995 de Ordenaciéon do Territorio de Galicia desefiou o sistema de ordenacién te-
rritorial en base a cinco instrumentos: as Directrices de Ordenacién do Territorio (DOT), os
Plans Territoriais Integrados (PTI), os Programas Coordinados de Actuacién (PCA), Plans e
Proxectos Sectoriais de Incidencia Supramunicipal (PS) e os Plans de Ordenacién do Medio
Fisico (POMF). O sistema desefiado de planificacion territorial en Galicia combina a plani-

ficacion en fervenza e a horizontal, amosando asi a necesaria relacion xerarquica entre os
instrumentos derivados das diferentes escalas de aproximacion ao territorio, e a relaciéon
transversal entre instrumentos de politicas converxentes. Unha relacion que comeza a ser
efectiva 15 anos despois coa aprobacion definitiva das Directrices de ordenacién do Territo-
rio como marco de referencia do conxunto de instrumentos.

Galicia dotouse por fin de tales Directrices tras un longo proceso no que se chegaron a
formular dous avances das mesmas. Xorden cunha inequivoca vocacion de participacion
dos diferentes axentes sociais co obxectivo de alcanzar un modelo territorial de amplo
CONseNso.

2.1 As Directrices de Ordenacion do Territorio

As Directrices de Ordenacion do Territorio incorporan as reflexions e orientacions da Es-
tratexia Territorial Europea referentes ao policentrismo, a cohesién territorial e a sta evolu-
cion cara a Estratexia Europa 2020, as relacions urbano-rurais, asi como as correspondentes
a compactacion e complexidade dos asentamentos presentes na carta de Leizpig . As suas
propostas e determinacions débense entender como a folla de ruta desde a que avanzar
cara un futuro territorio mais integrado, sostible e equilibrado. Este marco de referencia é
imprescindible para orientar as actuacions sectoriais para que poidan desenvolverse en sin-
tonia cos obxectivos xerais da politica territorial galega. Son, polo tanto, a referencia para
a coordinacion das accions e a coherencia dun modelo territorial desefado para corrixir 0s
desequilibrios territoriais e promover un desenvolvemento sostible.

2.1.1 O modelo territorial

O Modelo territorial establecido nas Directrices identifica os elementos que componen
0 Nnoso territorio, a saber: o sistema de asentamentos (as rexions e areas urbanas, as ci-
dades medias, os nodos para o equilibrio do territorio, os principais nlcleos municipais e
parroquiais), as infraestruturas, os espazos naturais, as rias galegas, o litoral, o patrimonio
cultural, a paisaxe, o espazo agrario e forestal, establecendo as suas caracteristicas e as suas
claves evolutivas.

A perspectiva da sostibilidade medioambiental esta presente nas Directrices, impregnando
as analises e diagndsticos acometidos. As conclusions recollidas nelas confirman que Galicia
experimenta un aumento das presions que as actividades antropicas exercen sobre o medio
ambiente. Un feito que queda de manifesto nos diferentes indicadores empregados e que
dan unha radiografia nitida dunha realidade asimétrica entre o litoral e o interior, e entre as
areas urbanas e as rurais.

O reto das DOT ¢é, precisamente, establecer as claves para reequilibrar estes procesos, desde
un punto de vista territorial, mediante a proteccion das areas de maior valor ambiental e
a recuperacion das afectadas por alteracions significativas. A busca de estratexias e meca-
nismos de correcciéon de tales disfuncidns, sen menoscabo das politicas de proteccion dos
territorios de maior valor ambiental. Neste sentido, as Directrices instan & resolucién dos
problemas que na actualidade presentan os espazos rurais. Asi, a ordenacién do solo rustico
terd en conta criterios basicos como a preservacién dos valores naturais e paisaxisticos. E
deben, igualmente, establecer criterios que incrementen a sostibilidade dos procesos de
transformacion do territorio.



As Directrices asentan, polo tanto, as stas propostas nunha rigorosa andalise da confi-
guracion do territorio galego ao longo da sua historia, dos procesos de transformacion
actuais e dos retos de futuro de Galicia. Non corresponde a este artigo enumerar de-
talladamente os resultados deste estudo, pero si que nos parece acertado extractar os
criterios fundamentais que constitlen as suas lifas estratéxicas:

1. Favorecer a compacidade, harmonizar o desenvolvemento das cidades e previr a
urbanizacién difusa.

2. Fortalecer os nucleos tradicionais, o litoral e pofier en valor o territorio.
3. Mellorar a accesibilidade, a mobilidade e as comunicacions no territorio.
4. Frear o despoboamento rural e favorecer o reequilibrio territorial.

5. Potenciar o sector primario como parte esencial do medio rural.

6. Protexer o patrimonio natural e cultural.

7. Incorporar a perspectiva do metabolismo urbano para unha maior eficiencia am-
biental.

8. Afianzar o protagonismo exterior de Galicia.

Quizais a aposta mais significativa corresponda ao deseio do sistema urbano, co-
herente coa proposta policéntrica europea e co modelo de asentamento tradicional
galego. Con el preténdese ofrecer unha estratexia eficiente de ocupacion do solo e dis-
tribuciéon dos servizos, que garanta un consumo racional deste recurso e propicie unha
organizacion dos usos e actividades que melloren a calidade de vida.

Este sistema urbano é o froito da analise territorial de Galicia, atendendo a criterios
demograficos, de mobilidade, especializaciéon dos usos do territorio, dindmica urbana,
actividade econdémica, etc., que permite conformar unha estrutura xerarquizada de
asentamentos na que as sete grandes cidades constitien o nivel superior do sistema.
Elas tefien que facer fronte & importante funciéon de garantir a axeitada cobertura de
servizos en todo o territorio e organizar os procesos de cambio nos seus respectivos am-
bitos de influencia. Estas cidades acollerdn os equipamentos e servizos de rango rexio-
nal. Atendendo a estas premisas, as Directrices propofnen dous niveis de planificacién
para este nivel superior. Por unha parte, a Rexién urbana na que se debe acometer a
gran planificacion territorial e por outro un segundo nivel relacionado cos servizos e as
infraestruturas municipais basicas. Este nivel corresponde territorialmente con espazos
das Areas urbanas de Vigo e A Corufia e coas de Santiago, Lugo, Ourense, Pontevedra
e Ferrol.

Xunto cos principais asentamentos das Rexions e Areas Urbanas constitien o segundo
nivel do sistema urbano e peza fundamental do mesmo. Esta formado por pequenas
cidades e vilas que centralizan nos seus medios subsistemas de caracter supramunici-
pal. A sta funcién é proporcionar unha base urbana aos seus respectivos ambitos de
influencia para que a totalidade do territorio galego dispofia dunha axeitada cobertura
de servizos urbanos de certo nivel, esenciais para a calidade de vida e para o desen-
volvemento das actividades produtivas. A sta distribucién espacial e a sUa estrutura
econémica antollanse esenciais para o necesario equilibrio territorial. A existencia desta

rede de asentamentos é unha vantaxe competitiva de Galicia. Estas cidades proporcio-
nan unha base soélida para configurar unha estrutura urbana policéntrica compatible
coa preservacion de identidades e cunha escala axeitada en termos sociais, ambientais
e funcionais.

Sistema urbano

Imaxe 1. Rexions e areas urbanas

Os Nodos para o equilibrio do territorio, constitien espazos clave para garantir o
mantemento dos procesos de desenvolvemento endoxeno e frear o despoboamento e
desequilibrios que ameazan a boa parte do interior de Galicia. E para que estes nodos
poidan exercer con eficacia as citadas funciéns, as Directrices propofien iniciativas ta-
les como o aumento da sua accesibilidade, priorizando a suda conectividade aos ser-
vizos avanzados de telecomunicacions e a preservacion da sUa paisaxe, entre outros.
Os Nodos, en definitiva proporcionan un referente territorial sobre o que organizar os
crecementos residenciais e os espazos de actividade, reducindo a proliferaciéon da ur-
banizacién difusa.



Imaxe 2. Nodos de equilibrio do territorio

O ultimo nivel do sistema de asentamentos constitlieno os nucleos principais dos res-
tantes municipios e das parroquias rurais. Conforman a estrutura base da xerarquia
de asentamentos no territorio, conxuntamente coas pequenas entidades de poboacion.
Supofien as células elementais dun medio rural vivo, que garante a conservacién dos valores
culturais, ambientais, paisaxisticos, sociais e econdmicos, e como condicionantes basicos
para evitar o abandono e os seus efectos derivados.

A caracteristica mais innovadora que presenta o sistema urbano, reside en identificar 4m-
bitos funcionais arredor dunha cabeceira ou nucleo central, pero sen especificar (delimitar)
0 seu ambito concreto de influencia. E desta maneira deixar que sexa o correspondente
Plan territorial integrado o que nun estudo particularizado e de detalle delimite o dmbito en
funcién da tematica estudada.

Sistema urbano

Cabeceiras do Sistemna
urbana intermedio

Subcabeceiras do Sistama
urbano intermedio

Nodos para o equilbrio
do lermono

Imaxe 3. Sistema urbano de Galicia

O obxectivo principal desta medida é desvincular a planificacion territorial da posible falta
de consenso na definicion das diferentes areas, desta maneira independizase a planificacion
das rexions e areas urbanas e dos distintos niveis identificados, da organizacién administra-
tiva e municipal.

Ademais, esta decision conduce a outro dos aspectos mais positivos da proposta realizada,
posto que permite facer mais explicita e necesaria a cooperacion e colaboracion con
outras Administracions e, moi especialmente, cos concellos. Asi, 0 modelo proposto
baséase na participacion dos concellos en dous niveis:

1. Mediante asociaciéns voluntarias para a definicion dos Plans territoriais integrados
que configuren a planificacion dos seus &mbitos, de maneira que se poidan articular
0s seus ambitos funcionais.



2. Mediante a participacion na posta en marcha das referencias territoriais para a im-
plantacién dos usos e actividades seguindo as pautas dese modelo colectivo.

As DOT configlranse asi como un apoio & planificacion municipal, fixando o marco global
de referencia e, en definitiva, os criterios para a elaboracién dos plans urbanisticos, ache-
gandolle seguridade territorial e xuridica.

2.1.2 O medio rural

O sistema urbano que acabamos de describir non se entende sen o contexto rural sobre o
gue se asenta e que o singulariza. Proba da consideracion é o feito de que estas Directri-
ces de ordenacion do territorio realizaran as funcions das Directrices estratéxicas
territoriais de ordenacién rural establecidas na Lei de desenvolvemento sostible do
medio rural para o desenvolvemento dos Plans de zona.

O tratamento do rural contempla a caracterizacion deste espazo en tres tipos principais, en
funcion dos criterios establecidos na Lei de desenvolvemento sostible do medio rural, e en
base 4 funcién que desempenan no conxunto do sistema territorial:

— Os espazos rurais integrados
— Os espazos rurais intermedios
— Os espazos rurais periféricos

Establécense estratexias para o fortalecemento do espazo rural, tanto xerais como especifi-
cas, orientadas a previr o seu despoboamento, fomentar as actividades asociadas ao sector
primario e, en definitiva, fomentar un desenvolvemento rural sostible. Entre as estratexias
especificas, especialmente as referidas aos espazos rurais periféricos, incliese a estratexia
dos denominados Nucleos interiores vinculados ao patrimonio rural. Tratase daqueles nu-
cleos asociados aos agrosistemas rurais tradicionais, espazos naturais protexidos ou ele-
mentos do patrimonio cultural, nos que se poidan concentrar, de forma compatible cos
valores naturais, culturais e paisaxisticos, servizos turisticos e de ocio, e espazos residenciais
e terciarios con potencial de desenvolvemento.

2.1.3 Infraestruturas e metabolismo urbano

Finalmente, neste bosquexo dos eixes sobre os que se apoian as Directrices de Ordenacion
do territorio galego, gustarianos comentar o tratamento dado &s infraestruturas e ao feno-
meno do “metabolismo urbano”.

As infraestruturas formulanse baixo a premisa dun dobre obxectivo: a méxima eficacia na
sua funcionalidade ao servizo dos cidadans, e a maxima eficiencia no aproveitamento dos
recursos naturais e na prevencién e minimizacion dos riscos e da contaminacion, incorpo-
rando e entendendo a perspectiva do metabolismo urbano. Intégranse asi solucions efica-
ces e eficientes para:

— A mobilidade e as comunicacions: viarias (Plan MOVE e sectoriais das principais ci-
dades e a sua area de influencia), ferroviarias (alta velocidade e convencional), ae-

roportuarias (coordinacion dos tres), portuarias, sistemas de transporte, mobilidade
alternativa, e de telecomunicacions.

— A xestion integral do ciclo hidrico, integrando os traballos e consideracions de Augas
de Galicia para a devandita xestién de maneira que permita a proteccion dos sistemas
acuaticos e o uso intelixente do recurso.

— Estratexias enerxéticas: producion de electricidade (rede eléctrica e gasistica), aforro
e eficiencia.

— A xestion dos residuos: coordinacion e integracion das orientacions da planificacion
autonomica de xestion de residuos. Respecto aos residuos urbanos, fomento de plans
locais de recollida de residuos urbanos ou *subsidiariamente a stia integracion no plan
urbanistico.

2.2 0OPlan de Ordenacion do Litoral de Galicia

O proceso de ocupacion das areas costeiras tivo como consecuencia procesos de ocupacion
dispersos e difusos. Ambos os dous ocasionaron a fragmentacion de habitats, a presion
sobre areas sensibles e vulnerables do litoral, asi como a ausencia de espazo publico de
calidade e de lugares de cohesidn social, coa finalidade de rematar con estes procesos e
reconducir a dindmica insostible de ocupacién e uso do territorio, Galicia acometeu a ela-
boracion dun plan de ordenacién do litoral.

Os obxectivos perseguidos foron esencialmente dous: establecer un marco de referencia
para o plan urbanistico (“a ordenacién urbanistica da zona litoral”) mediante un conxunto
de “criterios, principios e normas xerais”. E, en segunda instancia, aprobar a normativa de
conservacion, protecciéon e posta en valor das zonas costeiras.

Este Plan concibiuse coa intencion de transcender a planificacién convencional do territorio
e evolucionar cara a participacion social e a gobernanza activa e integral, implicando as
administracions, os grupos politicos e ao conxunto da cidadania. E un modelo que aposta
por un constante seguimento do cumprimento dos obxectivos propostos e da evolucion do
territorio que permitira realizar os axustes precisos durante o desenvolvemento do proce-
so. A este seguimento e &s consecuentes acciéns derivadas é ao que denominamos como
xestion dindmica.

2.2.1 Unha metodoloxia novidosa. A xestion do territorio desde a paisaxe

O Plan de ordenacion do litoral de Galicia constitde un traballo de planificacion territorial
sen precedentes en Europa, ao unir na sta elaboracion, tramitacion e eficacia, as politicas
de sustentabilidade, de proteccién, ordenacién, xestién do territorio e a paisaxe nun so
instrumento, erixindose nunha verdadeira canle de didlogo entre o Goberno e a sociedade.

Galicia simase con este plan & efectiva proteccién, ordenacién e xestion do litoral do Es-
pazo Atlantico achegando unha peza clave que, xunto con outros instrumentos postos en
marcha, contribuird a politica de Xestion Integral das Zonas Costeiras (XIZC). A sUa posta
en marcha supuxo un profuso traballo de analise do territorio costeiro para fundamentar un
modelo territorial propio. O POL constitle a primeira ordenacion integral da costa galega,
sendo esta a rexion peninsular co maior perimetro costeiro.



O noso punto de partida son, mais ald do mandato legal, os 2.555 kilémetros de costa,
que incltien 432 km de illas e 464 km de marismas e 1.659 km de perimetro costeiro. Pero
tamén foron os municipios, cos que se traballou, que en cada unha das visitas realizadas,
cuestionarios enviados e sesiéns de traballo desenvolvidas, nos manifestaron a necesidade
de contar cun marco que dote de seguridade xuridica, estabilidade e equilibrio ao seu
desenvolvemento. Este sentir reforzouse coa analise prospectiva realizada cun grupo de
expertos de distintas disciplinas que coincidiron xa non sé na necesidade, senén no desexo
de velo feito realidade.

2.2.2 A definicion do ambito

O primeiro reto foi a definicion do &mbito, e este esforzo, ao noso entender, esixia novas
olladas sobre o territorio. A lifia dos 500 metros, foi s6 unha medida preventiva 4 espera da
elaboraciéon dun Plan. E este, loxicamente non podia basearse nunha cifra abstracta, senon
gue debia transcender para comprender de forma integral o territorio obxecto de ordena-
cion. Para trazar estes limites recorreuse a unha aproximacion multiescalar, desde a vision
de conxunto, ata pofer pé en terra e ler a costa a escala humana (das comarcas costeiras
as unidades de paisaxe). Asi a delimitacion debia responder aos espazos e aos procesos
ligados & costa. As primeiras cuncas de drenaxe, funcionais ou paleocuncas, que verten
directamente ao litoral permitiannos unha aproximacién a este territorio, completada coa
estimacion de cuncas visuais desde o perimetro costeiro. Asi delimitouse un ambito de es-
tudo baseado na andlise das cuncas vertentes que se axustou posteriormente para definir o
ambito de Xestién que, circunscrito aos 82 municipios recollidos no acordo de Consello da
Xunta de 24 de maio de 2007, alcanza unha superficie de 215.359 hectareas.

2.2.3 A paisaxe. Ferramenta de corresponsabilidade solidaria

Desenvolveuse unha metodoloxia de andlise e diagnéstico do territorio baseada na com-
presion da paisaxe, da sUa léxica e da coherencia dos procesos que o configuran. Unha
proposta de traballo que nos permitiu obxectivizar a toma de decisiéns para o modelo de
ordenacion territorial proposto. A citada aproximacién multiescala permitiunos aproximar-
nos, desde a escala lonxana e mais abstracta da ordenacion territorial, & mais concreta que
percibe o cidadan, abrindo asi unha nova canle de didlogo coa sociedade.

Desta forma, esta “informacion” convértese en “formacién” e polo tanto nun elemento de
reflexion e motivacién de cara & valoracion paisaxistica e 4 planificaciéon territorial non sé
desde o punto de vista cuantitativo senén cualitativo, substancial.

A paisaxe constitle, ao fin e ao cabo, a proxeccién cultural dunha sociedade nun espazo
determinado, asf a planificacion territorial leva consigo o estudo da Paisaxe non sé como te-
rritorio senén como sociedade. Deste modo, desde o recofiecemento dos valores do mesmo
e 05 seus procesos, é mais sinxelo, non soé establecer as directrices para o desenvolvemento
das actividades de tal maneira que todas tefian cabida sen que isto supofia unha perda dos
nosos valores patrimoniais, senon cumprilas e facelas cumprir. Considerando as distintas
escalas de aproximacién ao territorio, a analise das 215.359 ha deu como resultado tres
niveis de recofiecemento do ambito litoral:

Nivel 1. As 7 Costas: grandes sectores de costa estruturantes, invariantes na escala tempo-
ral humana, ao ficar delimitados por elementos singulares na paisaxe, fundamentalmente,
cabos ou saintes. Resultando os seguintes: Marifia lucense, Rias Altas, Golfo Artabro, Arco
Bergantifian, Costa da Morte, Rias Baixas, Costa Sur. Os seus limites vefien marcados por
elementos singulares na paisaxe, fundamentalmente cabos ou puntas.

00 Marifia lucense
W RissAlias

I Golfo Antabro
I Asrco Bergantifidn
I Costa da Morte
I Rias Baixas
/B Cosia Sur

Imaxe 4. Identificacion das 7 Costas

Nivel 2. Sectores: Individualizacion de sectores caracteristicos dentro de cada Costa.

! Bocuments de Traballo. UPALL Pe&

Octubre 201

Imaxe 5. Exemplo de sectores e subdivision en unidades de paisaxe



Nivel 3: Caracterizacién, definicion e cartografia das diferentes unidades de paisaxe pre-
sentes en cada un dos sectores. Identificaronse 428 unidades de paisaxe litorais e 214
unidades de paisaxe prelitorais. Para cada unha destas unidades realizouse unha docu-
mentacion e cartografia especifica na que se identifican os seus elementos e valores mais
representativos.

Imaxe 7. Detalle da cartografia de usos e elementos para a valoracion

A SOSTIBILIDADE COMO PRINCIPIO REITOR DA ORDENACION TERRITORIAL EN GALICIA

MONOGRAFICO I
(D
(@]
[aB)}
o

Ordenacion do territorio e urbanismo

AS DIRECTRICES DE ORDENACION DO TERRITORIO E O PLAN DE ORDENACION DO LITORAL

49

Manuel Borobio Sanchiz. Miriam Garcia Garcia. Melania Payan Pérez. Francisco Castillo Rodriguez

Paxs. 35-55



Q\ REGAP - REVISTA GALEGA DE ADMINI

N

racion Publica

Escola Galega de Adm

.ern

A

entamiento Fun : 1:10.000

o~
o
o~
<)
C
<
o
o
Q0
IS
[}
o
9]
?
i}
S
x
©
9]
[
2
<]
Q.
I
5]
O
L
°
o
o
©
=
=
©
wv
<
<
IS
=)
=2
~
m
0
o~
™
past
=
v
Fal

Imaxe 8. Caracterizacion dos asentamentos na unidade de paisaxe de Cedeira




A caracterizacion da paisaxe plasmase en cada unidade de paisaxe mediante a cartografia
de Usos do solo e elementos para a valoracion asi como diversa informacién estruturada en
fichas dotadas de textos, mapas e fotografias explicativas.

Elaborouse unha cartografia especifica na que se inventariaron e caracterizaron os habitats
asociados as dinamicas intermareais (chairas e marismas), todo o universo de xeoformas
recofiecidas, acantilados, areais, dunas, lagoas e humidais costeiros. E por suposto, acome-
teuse o estudo da distribucion espacial da biota presente no ambito de estudo, en especial
das formas vexetais.

Co mesmo rigor na andlise debuxaronse no mapa de usos todos aqueles de evidente xénese
antrépica. Neste capitulo xogan un papel destacado os asentamentos e 0s usos do sistema
agroforestal que, non en van, representa 2/3 partes do territorio.

Do mesmo modo cartografaronse os espazos incluidos na Rede de Espazos Naturais Pro-
texidos asi como aqueles ambitos con presenza de taxdns vexetais endémicos, vulnerables
ou de distribucion reducida, recollidos no Atlas e Libro Vermello da Flora Vascular Amea-
zada de Espafia, recofecibles como Taxdns Prioritarios. A exhaustiva analise da diversidade
xeomorfoloxica do litoral galego realizada para este traballo, xunto cos valiosos estudos
consultados permitiu identificar toda unha serie de espazos de interese xeomorfoldxico ao
longo da xeometria costeira. Do mesmo modo identificdronse os procesos naturais de ero-
sién marifa cartografando a denominada Area de Dindmica Litoral (ADL).

Por outro lado realizouse un traballo de identificacion do patrimonio cultural presente no
espazo costeiro. Alguns destes elementos merecen unha especial atencion pola sta implica-
cién co mar, como é o caso dos faros, o patrimonio etnografico marifio e os denominados
Nucleos de Identidade do Litoral.

e |dentidade Litoral {NIL). Porto de B:

Imaxe 9.NIL de Porto de Bares

Asf non se recolleron s6 os elementos declarados BIC senén tamén o abundante patrimonio
gue achegan antigas fabricas conserveiras, de salgadeira, secadoiros de peixe, carpinterias
de ribeira, “muifios de mar”, faros etc., xunto coa riqueza cultural e histérica que achegan
0s pazos, igrexas e outras edificacions e construciéns populares.

Unha das analises mais novidosas acometidas foi a tipificacion dos distintos tipos de asenta-
mentos en funcién da sua relacién co modelo de organizacion do territorio pasado e actual.
En Galicia os principais asentamentos urbanos e a maior parte das actividades econémicas
localizanse xunto & costa, & que estan vinculadas moitas das actividades que podemos
considerar estratéxicas para a economia galega: pesca, portos ou turismo, entre outras. O
resultado é sen dubida o dunha gran concentracion demografica que, unida aos modelos
de desenvolvemento urbano experimentados nas Ultimas décadas, configuran amplos tra-
mos da costa como un longo e case ininterrompido asentamento lineal xunto ao mar. Para
comprender o modelo de ocupacién actual procedeuse & caracterizacién dos asentamentos
en distintos grupos:

a. Asentamento de caracter fundacional e Nucleos de identidade do Litoral
b. Desenvolvemento periférico

c. Asentamento funcional

d. Agregado urbano

e. Nova agrupacion e os ambitos de recapacitacion

As tres primeiras categorias en lifias xerais presentan unha estrutura e funcionalidade urba-
na ou de asentamento rural, segundo corresponda, mentres que as tipoloxias de agregado
urbano e novas agrupacions recollen as manifestacions de modelos de ocupacion contem-
poraneos sen estrutura e elementos de cohesion.

Finalmente, na caracterizacion das unidades de paisaxe prestouse especial atencién s cues-
tions perceptivas, xa que na paisaxe xoga un papel fundamental o aprendido, o cultural. In-
cluironse neste estudo os elementos mais representativos desde o punto de vista da enerxia
do relevo e da exposicion visual, identificando os espazos de interese paisaxistico. Tamén se
recofieceron os puntos de observacién mais representativos de cada unidade e cada costa.

2.2.4 O modelo de ordenacion proposto

A léxica que subxace & estrutura do modelo é ante todo relacional e non, como estamos
acostumados, unicamente zonal. Por este motivo o Plan de Ordenacion do Litoral establece
unha estrutura composta por distintos elementos que se superpoiien e complementan para
poder recoller as particularidades de cada ambito. Deste modo, o modelo articulase a partir
da identificacion dunha serie de elementos:

As Areas continuas (Proteccién Ambiental, Mellora Ambiental e paisaxistica e Ordena-
Cién) que conseguen un tratamento homoxéneo e coherente do &mbito de xestion.

A drea de proteccion, que pode ser intermareal ou costeira, persegue garantir a conserva-
cion daqueles valores naturais singulares presentes no territorio costeiro e que constitien a
zona de maior fraxilidade.



A segunda das areas, a de mellora ambiental e paisaxistica, recolle o territorio entre a area
costeira e 0s primeiros eixes ou espazos que articulan o modelo de organizacién tradicio-
nal, comprendendo a paisaxe litoral mais proxima & costa. E o espazo sometido &s maiores
transformacions nas Ultimas décadas e precisamente por iso a vocacion desta categoria é
permanecer libre de edificaciéon conformando deste modo o que poderiamos denominar
a paisaxe litoral. Por outro lado a drea de ordenacion recolle as planicies costeiras e de
transicién situadas tras a fronte litoral nas que, na maioria das ocasiéns, podemos atopar
asentamentos ligados visual e/ou funcionalmente as paisaxes litorais. Ademais nesta zona
englobamos as areas xa urbanizadas en contacto co mar.

Sobre estas areas de proteccién continua superpéfiense as areas descontinuas compostas
polos corredores e os espazos de interese (Espazos de interese paisaxistico, de interese xeo-
morfoloxico, de taxons) e 0s Espazos naturais protexidos de Galicia. Estas supofien unha re-
gulacion que, por un lado preserva a funcionalidade dos sistemas naturais ao dotalos de co-
nectividade, e por outro pon en valor espazos singulares e identitarios das zonas costeiras.

Apoiandonos nos principios de preservacion e ampliacion da conectividade ecolédxica, como
estratexia para garantir a biodiversidade, o Plan identificou unha rede de corredores eco-
l6xicos apoidndose nos cursos de auga e a sua vexetacion de ribeira, asi como os espazos
adxacentes necesarios para o bo funcionamento dos habitats de especial valor ecoldxico
gue os conforman, actuando como garante da citada conectividade entre as areas costeiras
e 0s espazos interiores de valor ambiental.

Os obxectivos que se perseguen con esta categoria son os de dar continuidade ao resto de
Areas de Proteccion recollidas, contribuindo a unha maior funcionalidade e diversidade dos
ecosistemas e paisaxes, minimizando a fragmentacion provocada por outros usos. Son polo
tanto un instrumento de proxecto do territorio que toma como base a conectividade e que
permite dotar de lexibilidade 4s paisaxes sometidas a intensos procesos de urbanizacion.

Desde o punto de vista da sustentabilidade fixanse criterios, principios e normas xerais
que posibilitan a adecuacién dos plans urbanisticos ao modelo territorial proposto. E dicir,
tratase de superpofier estas capas de informacién (areas continuas + areas descontinuas)
de tal maneira que da lectura do documento se poida, por acumulacion e relaciéon das
determinaciéns de cada un dos espazos aplicados a un mesmo territorio, ter unha lectura
fiel da globalidade de valores que conflien no mesmo, sen por iso perder a posibilidade de
identificar os seus elementos.

3 Conclusion

Cremos que estamos dando os pasos axeitados para dirixirnos cara un novo escenario con
regras de xogo cofiecidas que nos obrigan a re-cofiecer o noso territorio coa intencion de
comprender as sus dinamicas, interaccions e claves evolutivas. S6 un cambio de ollada, coa
carga ética que leva consigo, permitiranos propofer soluciéns para un desenvolvemento
mais equilibrado e perdurable sen comprometer recursos e funcions ambientais. Un esce-
nario co-evolutivo, desde os postulados da socio-ecoloxia, que nos integre no sistema e
garanta a nosa continuidade no tempo. Esta perspectiva obriganos a xogar coas escalas de
analise, desde o xeoismo —macro— ata a mais proxima & nosa experiencia vital, baixo o
compromiso da corresponsabilidade individual e colectiva.

Un modelo de ordenacion do territorio baseado na gobernanza e participacion que leva
implicito un constante seguimento do cumprimento dos obxectivos dos distintos instru-
mentos e, en definitiva, da evolucion do estado das variables e elementos considerados es-
tratéxicos, para cofiecer o grao de aproximacion & maxima eficiencia respecto & ocupacion
e uso do territorio dunha maneira sostible. A este seguimento e &s consecuentes accions
derivadas de dar resposta aos seus resultados é ao que se pode chamar unha xestion dina-
mica do territorio.

